
Hordhac 
 
Siyaasada Muunada ah ee Dardargelinta Aqoonta (Model Policy for Academic Acceleration) ayaa la 
sameeyay si looga caawiyo degmooyinka buuxinta shuruudaha qaybta 3324.ee HB 66: 
 

(A).Inta ka horaysay 30-ka Juun 2006 gudiga waxbarashada gobolka waa inay meel mariso 
siyaasad muunada ah ee dardargelinaysa ardayga ee ka hadlaysa talooyinkii daraasaddii 2005 
ee waaxda waxbarashada ee laga fuliyey deeqda barnaamijka daraasada iyo tusmaynta. 
Siyaasadu waxay ka hadli doontaa, balse aanay ku koobnaan doonin, dardargelinta darajada 
guud, dardargelinta maadada, iyo hore uga qalin-jebinta dugsiga sare. 
 
(B) Gudiga waxbarashada ee magaalo kasta, degaan kasta iyo dugsi degmo oo kasta waa inuu 
dhaqan-geliyaa siyaasada dardargelinta ardayga si ay u bilaabanto sanad dugsiyeedka 2006-
2007. Siyaasadu waxay ama noqonaysaa muunada ay meel mariyaan gudiga waxbarashada 
sida ku cad Waaxda (A) ee qaybtan ama waxay noqonaysaa siyaasad daboolaysa arimaha ay 
qaataan gudiga degmada. 

 
Sida lagu xusay Macluumaadka Aqoonta ee Ohio (Ohio’s Academic Content): 
 

Ma jirayo shaqsi ama koox laga reebayo fursad waxbarasho, waxaana laga soo qaadayaa in 
dhamaan ardaydu awoodaan inay waxbartaan. Arday kasta oo reer Ohio ah , iyadoon loo eegayn 
isirka, jinsiga, qoomiyada, xaalada dhaqan-dhaqaale, koobnaanta aqoontooda Ingiriisiga, 
curyaanimadiisa ama hibadiisa wuxuu fursad u helayaa manhaj xiiso leh. 
 
Aqoonta iyo xirfadaha lagu qeexay macluumaadka aqoonta ee Ohio waa mid ay heli karaan 
dhamaan ardayda. Ardaydu, si kastaba ha ahaatee, waxay ku kala koraan xawli kala 
duwan.Dhamaan caruurta haddii la siiyo fursad iyo waqti wax way baran karaan wayna 
guulaysan karaan,  laakiin heerka halbeega lagu gaaro iyo waqti ay qaadato si loo gaaro 
halbeega ardaydu way ku kala duwanaan doonaan.  
 
Ardayda dhaafi karta tilmaamayaasha derejooyinka iyo bartilmaameedyada la dajiyey waa in la 
sii fursada laguna dhiirigeliyaa inay sidaa yeelaan. Ardayda hibada leh waxaa laga yaabaa inay u 
baahdaan adeegyo gaar ah ama hawlo si si buuxda loogu kobciyo awoodahooda garasho, hal-
abuurnimo, faneed iyo waxbarasho ama si ay heer uga gaadhaan dhinac gaar ah. Mar kale bar 
bilowgu waa manhajka ku salaysan halbeega. 
 
Dhamaan caruurta waa in la siiyaa sixid marka ay lagama maarmaan noqoto si looga hadlo 
baahiyahooda shaqsiga ah. Aqoonsashada iyo korinta kartida waxay dhamaan ardayda awood u 
siinaysaa inay gaadhaan halbeega. 
 

Isticmaalka haboon ee fursadaha waxbarashada la dardargaliyey waxay kaabaysaa u hogaansamida 
waxa uu doonayo Xeerka Maaulka ee Ohio (Administrative Code) ee 3301-36-06:  

 
(A) Barnaamijyada waxbarshada iyo khibradaha waa in loo dejiyaa loona fuliyaa si ay u siiyaan 
dhamaan ardayda waxbarasho guud oo tayadeedu sarayso… 
 
Casharada waa inay ku jiraan talooyin loogu talo-galay in buuxiyaan baahiyaha ardayda. 
Casharada iyo qaababka waxbarida la xidhiidhaa waa inay noqdaan: 
 

(1) Kuwo waafaqsan daraasadaha iyo hababka la cadeeyay; 
(2) Kuwo ku haboon da’aha ardayda, baahidooda korniin, hababkooda waxbarasho, 

awoodooda, iyo aqoontooda luuqadda Ingiriisiga; 
(3) Kuwo loogu talo-galay fududaynta  kala guurka ardayda min degaan waxbarasho ilaa mid 

kale. 

Qaybaha D),(E), iyo (F) ee OAC 3301-35-06 waxay cayimayaan in casharada ardayda ee 
fasalada Barbaarinta caruurta illaa iyo fasalka 12aad laga siin doono meelaha manhajka ee lagu 
aqoonsaday qaybaha 3301.07, 3313.60 3313.602 iyo 3313.90 ee Qaanuunka dib loogu noqday 
ee “ku haboon da’da ardayga iyo heerka awooda.. kana turjumaysa hadafka iyo qorshaha 
istaraatijiga ah ee degmada iyo dugsiga.”  
 

Daraasad heer qaran ah oo la sameeyay lagana sameeyay dugsiyada dawlada ee Ohio ayaa muujisay in 
dardargelinta aqoontu u noqon karto  ardayda diyaarka u ah inay bartaan waxbarasho ka saraysa heer 
fasalkooda istaraatijiyad awood badan oo is bixinaysa oo ah bixinta casharo xiiso haboon leh kuna 
salaysan halbeeg. Waxaa sidoo la sugay in dardargelintu ay kordhiso niyad-wanaaga, yareyso caajiska, 
isla markaana kor u qoodo samaanta dareenka iyo bulshada ee ardayda sida fiican loo doortay. 
 
Si kastaba ha noqotee, dardargelinta ayaa si hoose looga isticmaalaa gobolka Ohio. Gudiga 
Waxbarashada Gobolka iyo Waaxda Waxbarashada ee Ohio waxay rajeynayaan in siyaasadan muunada 
ah ay ka taageeri doonto dugsiyada inay kordhiyaan isticmaalkooda istaraatijyadaha si ay si fiican ugu 
daboolaan baahiyaha wax-bartayaasha heerka sare ah una caawiyaan in ka gungaadhaan awoodooda. 
 
Qeexitaano 
 
Dardargelinta fasal dhan: Hab-dhaqanka si buuxda ugu darida ardayga fasal heerkiisu ka sareeyo kan 
ardayda da’diisa ah ay dhigtaan taasoo looga jeedo siinta fursad waxbarsho oo xiiso leh kuna haboon. 
 
Tusaalayaal:   
 

• Kadib markii uu dhameeyay fasalka koowaad, ayaa arday bilowgii sanad dugsiyeedkii xigay si 
buuxda loogu dalacsiiyey fasalka sadexaad (halkii ay ahayd in loo dalacsiiyo fasalka labaad)   

• Kadib markii u dhameeyay simistarkii dayrta ee sanadkii shanaad, ayaa arday loo dalacsiiyey 
fasalka lixaad simistarkii labaad ee isla sanad dugsiyeedkaas. 

 
Dardargelinta Hal Maado: Hab-dhaqanka ku darida ardayga fasal heerkiisu ka sareeyo kan ardayda 
da’diisa ahi ay dhigtaan si buuxda ee looga jeedo siinta fursad waxbarsho oo xiiso leh kuna haboon hal 
ama dhowr maado. 
 
Tusaalayaal 
 

• Arday fasalka sadexaad ah oo ay aqoontiisa heerka fasalkiisa ee akhrinta iyo xiisaabtu sarayso 
oo taga fasalka afraad si uu ula soo qaato casharo ku saabsan maadooyinkan kuna soo noqda 
fasalkiis heerka saddexaad si uu ula qaato maadooyinka kale. 

• Arday hibadiisa muusigu sarayso oo la qoro kooras muusik ah oo dugsiga sare ah kuna soo 
noqda fasalka lixaad si uu ula qaato casharada ku saabsan maadooyinka kale. 

 
Hore u Geynta Dugsiga Barbaarinta Caruurta Yar Yar:  Hab-dhaqanka geynta arday Dugsiga 
Barbaarinta Caruurta Yaryar isagoo aan gaadhin da’dii ku haboonayd taas oo looga jeedo in la siiyo 
fursad waxbarasho oo xiiso leh kuna haboon. 
 
Tusaale: 
 

• .Arday si madax banaan wax u akhriyi kara oo bulshanimadana la mid ah ilmo yar oo shan jir ah 
oo lagu daro dugsiyada barbaarinta caruurta yaryar, inkastoo aanu gadhin shan jira taas oo u 
noqon doon dhamaadka sanad dugsiyeedka. 

 
Early High School Graduation Hore uga Qalin-jabinta Dugsiga Sare:  Hab-dhaqanka fududaynta ku 
dhamaynta barnaamijka waxbarashada in ka yar afar sanadood taas oo looga jeedo in la siiyo fursad ku 
biirista waxbarashada ka dambaysa waxbarashada dugsiga sare si degdeg badan sidii caadiga ahayd. 
 
 Tusaale: 

• Arday sare ayaa la siiyey shahaado kadib markii  uu shan simistar oo kaliya uu ku jiray dugsiga 
sare iyadoo dhibcaha loogu ururiyey habka dardargelinta ee “ labbo-dhibcood laha” ee lagu qaato 
dugsiga dhexe iyo iyadoo uu buuxiyey qaar ka mid ah shuruudaha qalin-jabinta dugsiga sare ee 
ah “waxbarashada ikhtiyaariga ah” halkii uu ka qaadan lahaa waxbarashadii caadada ahayd. 
Ardayga wuxuu markaas kadib si buuxda ugu biirayaa jaamicadda isagoo weli 16 jir ah. 

 
 
 
Nuxurka Cilmi-baadhis 
 
Dardargelintu, marka si haboon loo adeegsado, waxaa laga yaabaa inay tahay habka ugu haboon ee kor 
u qaadista koboca aqooneed ee ardayda sar-sare (Kulik & Kulik, 1989.) Warbixintii wax-ku-oolka ahayd 
ee “ Qaran la Khiyaameeyay : Sida Dugsiyadu u Xanibeen Ardaydii Mareykanka ugu Cadcadayd Maskax 
Ahaan,” ee ay daabacday Jaamacada Iowa iyo Templeton Foundation waxay xustay in, “dardargelintu ay 
tahay hab manhajeedka ugu waxtarka badan leh ee caruurta hibada leh” in “Ardayda xarfaanta ah 
dardargelintu u leedahay faa’iido mustaqbalka fog aqoon ahaan iyo dadnimo ahaanba,’ iyo in” 
dardargelintu ay tahay hab lacag la’aan ah oo waxtar leh” (Colangelo, Assouline, & Gross, eds., 2004). 
 
 
Rogers (2002) wuxuu sameeyay gorfayn lafo-guran oo ku sameeyay cilmibaadhista saamaynta 
dardargelintu ku leedahay aqoonta, dadnimada iyo dareenka, waxaanu ogaaday in ardayda hibada leh 
ee hore loogu daray kindargaardhanku ay ka muujiyeen ku dhawaad korodh u dhigma sanad badhkii ½ 
dhamaan maadooyinka aqoonta marka la barbar dhigo ardayda la da’da ah , ardayda loo dardargeliyey 
maado keli ahina waxay u dhigmayeen inay da’dooda isla maadadaas ka horeeyaan 3/5 oo sanad. Kulik 
(2004) wuxuu gorfayn taa la mid ah ku sameeyay cilmi-baadhista laga sameeyay dardargelinta ee ilaa 
sanadkii 1932 waxaanu sidoo kale ku gabogabeeyay “Natiijada gorfaynta lafo-gurani waxay sheegaysaa 
in ardayda xarfaanta ahi ay inta badan had iyo goor ka faa’iidaan casharada barnaamijyda la 
dardargeliyey. Laba daraasadood ayaa taageeray gunaanadkan. Marka hore, imtixaanaadkii, da’ yarta la 
dardargeliyey waxay keenaan sida ardayda xarfaanta ah, ka waawayn ee aan la dardargelin. Tan labaad, 
dhalinyarta la dardargeliyey had iyo goor waxay keenaan natiijo hal fasal ka saraysa natiijada 
imtixaanada ardayda xarfaanta ah , da’dooda ah ee aan la dardargelin.”  
 
Sidaas ay tahay, marka laga yimaado natiijooyinka wacan ee daraasadaha dardargelinta, dardargelintu 
waa waxqabad aan aad looga adeegsan dugsiyada dawliga ah ee Ohio. Cilmi-baadhis ay maamulaysay 
Xafiiska Caruurta Gaarka ah ee Waaxda Waxbarashada Ohio, Southern and Jones (2005) waxay soo 
warisay in inta badan dugsiyada degmadu aanay dardargelin hal arday iyagoo hore u geynaya 
kindargaardhanka amase aanay dalacsiin fasal dhan (“fasal ka boodis”) sanad dugsiyeedkii 2004-2005. 
Haddana dugsiyadii badnaa ee isticmaalayay istaraatijiyadan, waayo aragnimadii dardargelinta waxay 
aqoonyahanada iyo ardaydu u arkeen mid wanaagsan. Daraasad xaaladeed lagu sameeyay dugsiyo kala 
ah kuwo yar-yar, ku baadiye ilaa kuwo qoomiyado kala duwan ayaa dhamaantood soo wariyey inay si 
guul leh u adeegsadeen dardargelinta si ay wax ugu qabtaan ardayda awoodooda waxbarasho sarayso 
iyo si ay u  hagaajiyaan aragtaida ku aadan dardargelinta ee aqoonada dhexdooda. 
 
Southern iyo Jones (2005) iyo shaqaalaha hibada waxbarasho ee ODE waxay aqoonsadeen dhowr 
caqabadood oo hor taagan adeegsiga haboon iyo isticmaalka joogtada ah ee dardargelinta Ohio. 
Caqabadahan waxaa ka mid ah: 
 

• War moogi ba’an oo ku aadan daraasadaha dardargelinta iyo khuraafad ay aaminsan yihiin 
aqoonyahanadu oo ah in ardayga oo lagu daro kuray ka waawayni ay dadnimo iyo dareen 
ahaanba waxyeelo u keento ardayda xarfaanta ah laakiin waxaa jira cadaymo badan oo arinta 
beeninaya ( Tusaale ahaan, Robinson, 2004; Gross, 1992) 

• Siyaasadaha degmada oo ay ku jiraan shuruudo dardargelinta ah oo aan macquul ahayn ama 
kuwaas oo si badheedh ah u xagal-daaciya adeegsiga dardargelinta iyagoo mararka qaar 
adeegsanaya macluumaad aan sax ahayn oo majaro habaabinaya waalidiinta iyo 
aqoonyahanada. 

• Caqabado qaab-dhismeed, gaar ahaan kuwa la xidhiidha  dardargelinta “maadada keliya” taas 
oo uu ardaygu marba mid tago kana yimaad laba dhisme iskuul. 

• Jahawareer ay qabaan aqoonyahanadu  oo ku aadan siyaasada degaanka iyo gobolka. 
 
Baaqa Golaha Sare (General Assembly)  ee ah in Gudiga Waxbarashada Gobolku meel mariso siyaasad 
muunad ah oo ku saabsan dardargelinta waxay abuurtay fursad lagaga hadlo qaar badan oo ka mid ah 
caqabaha kor ku xusan iyo in la dhiirigeliyo horumarinta aqooneed ee maadadan. Gudiga Waxbarashada 
Gobolka ODE waxay sidoo kale samayn doontaa oo ay fulin doontaa hab la isku barbar dhigayo 
dhibcaha da’aha isku loodka ah iyo cabirka xisaabtanka gobolka ee arday oo la dardargeliyey iyadoo la 
raacayo siyaasad dardargelineed oo ODE ansixisay sanadka u horeeya ee meelayntiisa. 
 
Marka laga yimaado natiijooyinka wanaagsan ee badan kuna saabsan saamaynta dardargelinta, si loo 
sugo guulaysashadeeda, dardargelinta waa inay ka mid noqotaa qorsheeyn iyo taageerid ardayga kadib 
marka la meeleeyo. 
 
Siyaasadan muunada ahi waxay taageeraysaa shuruudaha ku salaysan cilmi-baadhista ee lagu 
aqoonsanayo ardayda la dardargelinayo ama dalacsiinayo (Assouline, Colangelo, et al., 2003), waxay 
metelaysaa nidaamka la cadeeyay si loo suga guusha ardayda la dardargeliyey (Southern and Jones, 
2005),waxaanay qaadanaysaa talada iyo jawaabaha arimaha ficilka ee la xidhiidha dardargelinta kana 
yimid dhamaan aqoonyahanka Ohio. 

 Soo-jeedin iyo tilmaamo ku saabsan Meelmarinta Degmada ee Siyaasada Muunada ah. 
 
1. Waxaa lagu talinayaa in gudiyada waxbarashada deegaanadu meelmariyaan siyaasadan 
 
2. Haddii degmadu ay db u eegayso qayb ka mid ah siyaasadan, dib u eegis noocan ah waa in loo 

gudbiyaa Waaxda Waxbarashada ee Ohio, Xafiiska Caruurta Gaarka ah, Adeegyada Hibada, ka hor 
inta aanan isbedelka la fulinin .



 

6 

Siyaasada Dardargelinta Aqoonta, Hore u Geynta Kindargaardhanka, iyo Hore uga Qalinjabinta Dugsiga Sare 
 
Iyadoo laga duulaayo mabd’a ah in dhamaan caruurtu ay xaq u leeyihiin waxbarasho ku haboon baahiyooda 
gaarka ah, ardayda dhaafi karta tilmaamaha heerka fasalka iyo bartilmaameedyada lagu cayimaya halbeegyada 
waa in la siiyaa fursad laguna dhiirigeliyaa inuu sidaa sameeyo. 
 
Gudida Waxbarashada (Degmada) waxay rumaysan tahay in ardayga sidan ahi uu inta badan u baahan yahay 
helista manhaj sare si uu uga faa’iidaysto kartidiisa una anfaco naftiisa iyo bulshada. 
 
Arday kastaa wuu guulaysan karaa haddii la siiyo waqti iyo fursad, laakiin halka laga gaadhayo miqiyaaska ama 
halbeega aqoonta iyo waqtiga ay ku qaadaynayso in la gaadho miqiyaaska way ku kala duwan yihiin ardaygu. 
Gudida Waxbarashada (Degmada) waxay rumaysan tahay in dhamaan ardayda oo ay ku jiraan kuwa heerka sare 
in lagu tartamiyo laguna taageero inay ka gun gaadhaan kartidooda. Qaar badan oo ka mid ah kuwa heerka sare 
ah, waxaa tan loogu guulaysan karaa in awood loo siiyo inay helaan manhaj, degaan waxbarasho, iyo waxqabad 
casharada ah oo ah kuwo inta badan ay qaataan loodadka ka waawayni. 
 
Siyaasadani waxay sharaxaysaa nidaamka loo isticmaalayo qiimaynta ardayda ay suurtogalka tahay in loo 
dardargeliyo waxbarashadooda iyo aqoonsashada ardayda hore loo geynayo dugsiyada barbaarinta ilmaha da’da 
yar, loo dardargelinayo mid ama ka badan oo maadooyinka ah, loo dalacsiianayo fasal ka sareeya kan ay ardayda 
da’dooda ahi dhigtaan, iyo kuwa la loo ogolaanayo inay hore uga qalin jebiyaan dugsiga sare,  
 
1) Soo gudbinta iyo qiimaynta 

a)  Arday kasta oo dagan degmada waxaa soo gudbin kara macalin, maamule, khabiir hibada waxbarashada 
ah, la taliye, dhaqtar cilmi nafsiga ah oo dugsigu leeyahay, ama waalid ama ilaaliye sharci ah ama 
maamulaha dugsigiisa ama dugsigeeda si loogu qiimeeyo  suurtagalnimada in la dalacsiiyo. Ardaygu wuu 
isa soo gudbin karaa ama waxaa soo gubin kara arday kale iyadoo la adeegsanayo xubin shaqaalaha ka 
tirsan oo aqoon u leh kartida ilmaha la soo gubiyey. 

b) . Nuqulo ka mid aha foomamka soo gubinta qiimayan ee hore u gelista, dalacsiinta fasal dhan, dalacsiinta 
maado kaliya, iyo hore uga qalinjabinta dugsiga sare waa inay heli karaan shaqaalaha degmadu iyo 
waalidiinta dhisme kasta oo dugsiga ah. Maamulaha dhisme kasta oo dugsiga ah (ama cid uu igmaday 
ama igmatay) waa inuu codsadaa u soo gudbinta ardayda in loo qiimeeyo dalacsiin suurtogal ah sanad 
walba, waan inuu hubsadaa ama hubsataa in dhamaan shaqaalaha hoos yimaad ay ka war qabaan 
nidaamka soo gudbinta ardayda loo qiimaynayo inay suurgal tahay in la qiimeeyaa 

c)   Maamulaha (ama cid uu igmaday ama ay igmatay) dugsiga ardayga la soo gudbiyey waa inuu ka helaa 
ogolaansho qoraal ah waalidka ardayga ama ilaaliyihiisa sharciga ah si loogu qiimeeyo ardayga dalacsiin 
suurtogal ah. Degmadu waa inay qiimeysaa dhamaan ardayda loo soo gudbiyey qiimaynta ee waalidkooda 
ama ilaaliyahooda sharciga ahi uu bixiyey ogolaansho lagu qiimaynayo ardayga si loo dalacsiiyo. 

d)    Caruurta la soo gubdiyo si loogu qiimeeyo dalacsiin lixdan maalmood ama ka badan ka hor bilowga sanad 
dugsiyeedka waa in hore loo sii qiimeeyaa si ilmaha loo dalacsiiyo maalinta u horaysa ee sanad 
dugsiyeedka. Ardayda loo soo gudbiyey dalacsiin lixdan maalmood ama wax ka badan  ka hor  bilowga 
simistarka labaad waa in loo qiimeeyaa suurtagalnimada dalacsiin bilowga simistarka labaad. Xaaladaha 
kale oo dhan, qiimaynta ilmaha la soo gubiyey waxaa mudaynaya maamulaha waxaana dalacsiinta la 
siinayaa goorta ay ku taliyaan gudida qiimaynta dalacsiinta -hadii gudidu go’aamiso in ilmaha la dalacsiiyo. 
Sida ku cod Xeerka Maamulka Ohio ee 3321.01, dhamaan ardayda noqonaysa da’da ku haboon gelista 
fasalka barbaarinta ilmaha yaryar ama fasalka koowaad maalinta u horaysa ee bisha Janaayo sanad 
dugsiyeedka gelista la codsaday ayaa lagu qiimayn doonaa codsiga waalidka ama ilaaliyaha ilmaha. 
Caruurta aan wali noqon da’da ku haboon gelista fasalka barbaarinta ilmaha da’da yar ama fasalka 
kowaad maalinta u horeysa ee bisha Janaayo sanad dugsiyeedka gelista la codsaday ayaa sidoo kale loo 
qiimaynayaa hore u gelis haddii uu soo gudbiyey aqoonyahan degmada ahi, aqoonyahan culuunta 
dugsiga-ka-hore oo garanaya kartida ilmaha, dhaqtarka caruurta ama dhaqtarka cilmi nafsiga oo garanaya 
ilmaha. Caruurta aan wali gaadhin da’dii ku haboonayd gelida fasalka barbaarinta ilmaha yaryar ama 
fasalka koowaad maalinta koowaad ee bisha Janaayo sanad dugsiyeedka gelista la soo codsaday waxaa 
sidoo kale laga yaabaa in loo qiimeeyo hore u gelis iyaddoo la raacayo rabitaanka maamulaha dugsiga 
ardayga lagu darayo.  

e)   Waalidka ama ilaaliyaha ilmaha la qiimeeyay waxaa qoraal ahaan lagu ogeysiin doonaa natiijada nidaamkii 
qiimaynta muddo 45 maalmood gudahood ah oo ka bilaabmaysa maalintii maamulaha codsiga loo soo 

gudbiyo. Ogeysiiskan waxaa ka mid ah tilmaamo sida aad rafcaan uga qaadan laheyd natiijada ka soo 
baxday habka qiimaynta. 

f)  Waalidka ama ilaaliyaha ilmaha la soo gudbiyey waxaa laga yaabaa inay rafcaan qoraal u qaatan 
kormeeraha maxaliga ah muddoo sodon maalmood ah gudahood marka la ogaysiiyo go’aanka gudida. 
Kormeeruhu wuxuu dib u eegi doonaa rafcaanka waxaanu waalidka ama ilaaliyaha ilmaha ee soo gudbiyey 
rafcaanka ogaysiin doonaa go’aankiisa u dambeeya muddo soddon maalmood ah gudahood laga soo 
bilaabo markii uu helay rafcaanka. Go’aanka kormeeraha wuxuu noqon doonaa kama dambeys. Si kastaba 
ha noqotee, ardayga waxaa loo gudbin karaa dib u qiimeyn kale marka fursad xigta ee ardayga uu qof xag 
u leh inuu u soo gudbiyo qiimeyn sida ku cad siyaasadan u soo gudbiyo qiimeyn.   

2)  Gudida Qiimaynta Dardargelinta 

i) Dhismaha 

(1) Ardayga la soo gudbiyey maamulihiisa (ama cid uu igmaday ama ay igmatay) ayaa samaynaya 
gudi si ay go’aan uga gaadhaan degaanka waxbarasho ee ugu haboon ee ardayga la soo 
gudbiyey. Gudidan waxay noqon doontaa sidan hoos ku xusan: 

(a) Maamulaha ama kaaliyaha maamulaha ee dugsiga ardaygu iminka dhigto; 

(b) Macalin iminka wax u dhiga ardayga la soo gudbiyey (marka laga reebo ardayda loo soo 
gudbiyey inay hore u galaan fasalka barbaarinta ilmaha da’da yar); 

(c) Macalin ah heerka ardayga loo dalacsiinayo (marka laga reebo ardayda loo soo gudbiyey si 
loogu qiimeeyo hore uga qalin jebin dugsiga); 

(d) Waalid ama ilaaliyaha sharciga ah ee ilmaha la soo gudbiyey ama wakiil uu soo igmaday 
waalidka ama ilaaliyaha ardayga loo soo gubiyey qiimayntu; 

(e) .Isku du’waha waxbarashada hibada ah ama aqoonyahan waxqabadka dadka hibada 
waxbarasho leh. Haddii aysan degmada laheyn isku duwaha ardayda hiada waxbarasho leh, 
dhaqtarka cilmi nafsiga ama la taliye khibrad u leh adeegsiga haboon ee dardargelinta aqoonta 
ayaa lagu bedeli karaa. 

(2) Gudiga qiimaynta dardargelinta waxay qaadayaan masuuliyadahan soo soo socda.: 

(a) Gudiga qiimaynta dardargelintu waxay ardayga ku samayn doonaan qiimayn dhamaystiran oo 
cadaalad ah  

(i) Ardayga loo tixgalinayo dalacsiintaa ama ka boodsiinta fasal dhan iyo hore u gelinta 
fasalka barbaarinta ilmaha da’da yar waxaa la qiimayn doonaa iyadoo la isticmaalayo 
nidaamka qiimaynta dardargelinta ay ansixisay Waaxda Waxbarashada ee Ohio. Gudigu 
wuxuu tixgelin doonaa fikirka ardayga ee dardargelin suurtogal ah. 

(ii) Ardayda loo tixgelinayo dalacsiinta ama dardargelinta hal maado waxaa la qiimayn doonaa 
iyaddo la isticmaalayo ila wareedyo kala duwan oo ay ka mid yihiin cabirka guulaysashada 
ee ku salaysan halbeega waxbarashada Ohio (maadooyinka gobolku u ansixiyey 
halbeegyada) iyo tixgelinta qaan-gaadhnimada ilmaha iyo rabitaankiisa in la dalacsiiyo 
ama la boodsiiyo. 

(iii) Ardayda loo soo gudbiyey si loogu tixgeliyo hore uga qalinjabinta dugsiga sare waa in la 
qiimeeyaa iyadoo lagu salaynayo natiijooyinkiisii hore, cabirka guulaha ku salaysan 
halbeega waxbarashada gobolka, iyo guul ku dhamaynta shuruudaha gobolku khasabka 
ka dhigay. Gudigu waxay qiimayn doontaa aragtida ardayga ee dalacsiinta suurtogalka ah 

(b) Gudiga qiimeynta dalacsiinta waxay maamulaha dugsiga ardayga iyo waalidiintia ardayga ama 
ilaaliyahiisa sharcida u dirayaan go’aanka oo qoraal ah taasoo ku saabsan natiijada qiimeynta. 
Haddii ay gudiga talo bixin loo dhan yahay gaari waayaan, go’aan ku saabsan in la 
dardargeliyo ardayda waxaa lagu gaari doonaa cod dheeri kadib marka ay dhamaan xubnaha 
gudiga codeeyaan.     

(c) Gudida qiimaynta dalacsiinta waa inay u sameeyaan go’aan qoraal ah ardayda hore loo 
galinayo fasalka barbaarinta ilmaha da’doodu yar tahay, kuwa laga dalacsiinayo fasalka dhan, 
ama loo dardargelinayo maado kaliya. Waalidka ama ilaaliyaha sharciga ah ee ilmaha waxaa 
la siin doonaa nuqul ah qorshaha dardargelinta. Qorshaha dardargelinta ee qoran wuxuu 
cadayn doonaa: 

(i) Ku meelaynta ardayga goobta loo dalacsiiyey; 

(ii) Istaraatijiyadaha lagu taageerayo u wareegista goobta loo dalacsiiyey; 

(iii) shuruudaha iyo nidaamka kasbashada dhibcaha dugsiga sare ka hor inta aanad gelin 
dugsiga sare (haddii ay suurto gal tahay); iyo, 

(iv) Muddada wareegista ee dalacsiinta hore u gelista fasalka barbaarinta ilmaha da’da yar oo 
haboon, dardargelinta fasalka ardayga, iyo dardargelinta maadooyinka ardayga oo 
haboon. 

(d) Ardayda gudiga qiimaynta dardargelintu waxay ku talinaysaa hore uga qalin jebinta dugsiga 
sare, gudiga waa inay sameeyaan qorshe dardargelin ah oo qoran oo loogu talo galay inuu 
ardayga u ogolaado inuu dhameeyo shuruudaha qalin jabinta oo ku salaysan dalacsiinta. Tan 
waxaa ka mid noqon kara nidaamka waxbarasha ikhtiaariga ah ee waafaqsan Xeerka 
Maamulka Ohio 3302-35306(G), diidmada shuruudaha hore ee degmada ee is qorista 
koorsooyinka, diidmada shuruudaha qalinjabinta ee ka badan kuwa gobolku u baahan yahay, 
iyo hore u dalacsiinta heer fasalka labaad ee kuliyada  (ama ka saraysa) si ardayga loogu 
ogolaado inuu galo imtixaanka qalinjabinta ee Ohio. 

(e) Gudiga qiimaynta dardargelint waa inay u cayimaan xubin ka mid ah shaqaalaha inuu fuliyo 
qorshaha dardargelinta ee qoran waana inuu koremeera la qabsashada ilmaha ee goobta loo 
dalacsiiyey. 

3) Meelaynta la dardargeliyey 

a)  Gudiga qiimaynta dardargelinta waa inay cayimaan muddo kala guur ah oo haboon oo loogu talo galay 
meelaynta ardayda hore u galaysa fasalka barbaarinta ilmaha da’da yar, kuwa fasal dhan laga bootinayo, 
iyo ardayda loo dardargelinayo hal maado.. 

i) Mar kasta, inta lagu jiro waqtiga kala guurka, waalidka ama ilaaliyaha sharciga ah ee ilmuhu wuxuu 
qoraal ku codsan karaa in ardayga laga soo saaro meesha loo dalacsiiyey. Marka arintu sidan u 
dhacdo, waa in maamuluhu ka saaraa ardayga iyadoo aysan saamayn ku yeelan dalacsiintii. 

ii) Mar kasta, inta lagu jiro waqtiga kala guurka, waalidka ama ilaaliyaha sharciga ah ee ilmuhu wuxuu 
qoraal ku codsan karaa meel kale in loo dalacsiiyo. Marka arintu sidan u dhacdo, maamulaha ayaa 
waydiisanaya inay gudidu tixgeliso meelo kale oo dalacsiineed iyo inay go’aan ka soo saaran muddo 
30 maalmood ah gudahood markii codsiga laga helay waalidka ama ilaaliyaha sharciga. Haddii 
ardayga lagu meelayn doono goob dalacsiineed oo ka duwan tii markii hore ay ku taliyeen gudiga 
qiimaynta dardargelinta, qorshihii dardargelinta ee ilmaha waa in dib loogu noqdaa, waana in la 
cayimaa xili kala guur oo hor leh. 

b)    Dhamaadka mudada kala guurka, meelaynta la dardargaliyey waa inay noqotaa rasmi. Diiwaaanada 
ardayga waa in la bedelaa, waana in fulinta qorshaha dardargelinta uu noqdaa qayb ka mid ah diiwaanada 
rasmiga ah ee ilmaha si lo fududeeyo horumar ka samaynta manhajka ee joogtada ah. 

